Atdri Djudo 1 i Atdri Djudo 3

Djuao kute atari p1'ok no'ok ne
ja.

Jejukot ba djwynhbé Djudo ne dbikwa nimé kra
arkum pi'6k no'6k ne. Jeju kot ne o kanikwynh ne
arkum pi'6k no'6k ne. Kute o tyx ne kute kum me
'‘éxnhl bO0xma arénhma ne pi'dk no'dk ne. Me 'éxnhi
kute Metindjwynh kabén két jarénh ne kute me noo
biknorma boxma.

Nam kum,

—Kwarik wanh me ja mar két ne mekdot amijo
aba két. Dja ga amija ano tyx ne me jama kre rax.
Nam & Djudo Obikwa nimé& arkum ane.

1 Ba ibé Djudo. Ibé Jeju nhd me jao iba
djwynh'd ne ba ar ama pi'6k no'6k ne. Na apnhire,
Metindjwynh ne amijo apyta. Ba kam akramé ar
ama pi'dk no'dk ne. Mrdmri imd ar ajabékumréx.
Djam bajbit? Kati. Me kuni kute Metindjwynh
kabén katatkumréxja mar ja ne me adjwynhdjwy
kum ar ajabé. 2 Metindjwynh kab&n katatkumréx.
Gwaj baje bakadjwynhbé mar tyx rd'a ne baje o
bajamak két kati pram kétkumréx.

3 Me Babdmbé ne Metindjwynh. Krabé ne
Bénjadjwyr djwynhbé Jeju Kritu. Gé ar tu kum ar
akaprikumréx™ gar adjumar mex rd'd. Ar katat
kute kabén jarénhkumréx ne kum ar ajabékumréx.
Gé ar amé amijo kajkep.

* 1:3 Djam ar ga ne gar adjukaprl nhym ar panh arym kum ar
akapriKati. Ar ta ne ar tu kum ar akaprikumréx.

Me kum aben jabé'a kute memd karo.

4 Na apnhire, akra kwy ne kot ar amijo ba ba
omiin ikinhkumréx. N&m ar kute Metindjwynh
kabén katat markumréx ne kot ar amijo ba ba
kot ar omli. Me Babdm ta ne 'a gwaj bama kardo.
Kot amijo baba'd gwaj bama karé nhym ar arym
kuma. Ne kam arym mramri kot amijo bakumréx
ba kot ar omilin arym iKkinhti:re.

5 Ne kam apnhire ar, jakam ajte ar ama aré. Djam
me kabén ny ne ba ar ama aré? Kati. Gwaj baje
amim Jeju mar kraxkam baje kab&n marja tadm dja
ba akubyn ar ama aré. Gwaj bama aben jabéma.
Ja dja ba ajte ar ama aré.

6 Myj dja gwajnénbama aben jabé? Bir, dja gwaj
Metindjwynh kab&n man kot ar amijo baban arym
bama aben jabé. Myj ne kab&nkam kute? Bir, tdm
ne gar aje amim Jeju mar kraxkam arym ama. Ar
ama aben jabé ryti pydjima. Ja ne gar ama ba ajte
ar ama areé.

Me amija no tyxmd, me 'éxnhi kute me noo biknor
két kadjy.
Dju k4.1

7Be, arym me 'éxnhi krapti ar ba. Nam me mema
kum,

—Djadm mramri ne Metindjwynh Jeju Kritu jano
nhym pykama b6x ne na kurtim katon ar ba? Kati,
ndm me 'éx, anhjro ba. Me kute & mema anhyjro
bakam mramri 'éxnhikumréx. Mebé Kritu kuré
djwynh.

8 Dja gar aminéje me 'dno dja. Me kute ar anoo
biknor kard me 'dno dja. Ga wdkam arym Krituma
adjapénh 'atim. Nhym Metindjwynh arym ar ama

akinh dja jaré. Dja ar ama kunga. Nar, godja gar
aminéje me 'dno adjadm két jabej, nhym me arym ar
anoo biknor jabej. Nhym kam Metindjwynh arym
ar ama Or két. 9 Me kute Metindjwynh kab&n mar
két ne kam amikra ar o ban ajte kute arek Kritu
kabén kot amijo ba kétja ne Metindjwynh kute meo
ba kétkumréx. Nhym be, me kute arek Kritu kabén
kot amijo baja me Babdmbé Metindjwynh kute meo
ba nhym ajte Kradjwy kute meo ba.

10 Godja me'd box ne 'éx ne Kritu kupa'a ar ama
ajaré kwarik wanh kum aminhtirkwd jarénh két.
Ne kwérik winh pa Kjénh két. "Ex ne kupa'd ar ama
'dujarénhkam dja gar pakjénh két. 11 Dja gar pa krij
nhym me arym ar aja,

—Arym ne ar amijd kumé. Ga, ar két bawa
pumi, ane. Gar kam arym kot ar gadjwy Kritu'a
ajéx pyrak.

12 Na bam bit pi'Okjakam ar amd ikabén kumex
jarénh pram. Ba kam amim,

—XKati. Kwarlk wénh ba pi'dkkam ikabé&n kuni
jarénh két. Dja ba tén arkam bo6x ne ijajkwao
arkum ar€, ane. Dja ba ar ama ane gwaj kam arym
abenkam bakinhkumréx. Ja kadjy ne ba amima.

13 Akanikwynhkam kradjwy ama amikab&n mex
jaré. Metindjwynh kute amijo akanikwynh pytar
tdm kra ne ama amybym amikab&n mex jaré. Tam
neja.

